
RI UCAB CARTA RI XUTZ'IBA]
RI SAN PABLO CHQUE RI
COJONELAB AJ CORINTO

Ri apostol Pablo cuchap u tz'ibaxic jun carta chic
chque ri kachalal cojonelab aj Corinto
1In wa/, ri Pablo, in apdstol. In jun chque ru
tako'n ri Jesucristo. Je wa' nu banic rumal chi
are u rayibal ri Dios. Ri in, wachi'l ri kachalal
Timoteo, quintz'ibaj bi wa' we wuj ri' chque ri
kachalal cojonelab che ri Dios ri e c'o pa ri tinimit
Corinto, xukuje' chque conojelrierechriDiosrie
c'o pa tak ri tinimit re Acaya. 2 Are ta ba' ri Dios ka
Tat xukuje' ri Kajaw Jesucristo cutok'obisajiwach,
cubano chi cuxlan ri iwanima'.

Ri apostol Pablo cucu'bi u c'ux chrij ri Dios chu-
pamri ¢'ixc'ol
3Kayaba'uK'ijriDios ru Tat ri Kajaw Jesucristo.
Ri Are' are ka Tat ri quel u c'ux chke, are ri ka Dios
ri amak'el cucu'bisaj ka c'ux. 4 Ri Dios cucu'bisaj
ka c'ux chupam ronojel ri c'ax ri cékariko rech ri
uj xukuje' cujcowinic cdkacu'bisaj qui c'ux ri tajin
caquirik c'ax. Jas ru cu'bisaxic ka c'ux uj u banom
ri Dios, je' cdka'n uj chucu'bisaxic qui c'uxrie are'.
5Je'jas ri uj sibalaj tajin cékarik ke ri c'dx ri xurik
ri Cristo, are c'u rumal ri Cristo xukuje' sibalaj
cdcu'bisax na ka c'ux uj. 6 Rumal ri' we ri uj cékarik
Cc'dx, cakarik wa' rech ri ix cdcu'bisax i c'ux, xukuje'
quirik ru tobanic ri Dios. We c'u cécu'bisax ka c'ux

rumalriDios, je c'uri' cdban chke rech riix xukuje'
cacu'bisax 1 c'ux, quirik c'u na ru tobanic ri Dios.
Je ri' quixcowinic quich'ij ri c'dxc'ol ruc' paciencia
junam jas ri c'dxc'ol ri tajin cakarik uj. 7 Sibalaj cu'l
ka c'ux chiwij rumal chi ketam chi jas ri ix tajin
quirik iwe ri c'dxc'ol, je ri' xukuje' quirik na iwe ri
cu'lbal c'ux ri cuya ri Dios.

8 Kachalal, cédkaj chi quiwetamaj chi sibalaj nim
ri c'ax ri xkarik pa Asia. Sibalaj nim c'ut ri c'éx
ri xkariko chi man c'o ta chi ka chuk'ab chuch'ijic
wa'. Riujman cu'lté chika c'ux chi cujc'asi'c, xane
xkachomaj chi cujcdm wi na. 9Xkana' chi je' ta ne
k'atom tzij chkij chi cujcidmisaxic. Xkac'ulmaj c'u
wa' we c'ax ri' rech ciketamaj cécu'bi ka c'ux chrij ri
Dios ri queuc'astajisaj ri cdminakib. Man cécu'bi ta
c'u ka c'ux chbil kib uj. 10Ri Dios xujuto’ chuwéch
ri c'dxalaj cdmical, xukuje' cujuto’ na. Ka cu'bam
ka c'ux chrij ri Are' chi cutakej na ka to'ic. 11]Je
wa' cuban na chke we ri ix cujito' ruc' ri oracion
ri quiban pa ka wi'. We e q'uia ri cdca'n orar pa
ka wi', e q'uia ri' xukuje' ri quemaltioxin na che ri
Dios rumal ri nimak tak u tewchibal pa ka wi'.

Riapostol Pablo cubij jas che man xe'td chic pari
tinimit Corinto
12 C'o ri sibalaj cuya quicotemal chke. Are la'
chi cdkana' pa kanima' chi ch'ajch'oj rika c'aslemal
xukuje' chi kas utz ri ka chomanic waral cho we
uwdchulew. Mds c'u na je' ri ka banic wa' chixol ix
xukuje'. Man xak té c'uruc' ri ka no'j uj je' kanom
wa', xane are ri Dios uj u to'm ruc' ri nimalaj u
tok'ob. 13 Ri ka tz'ibam bi chiwe chupam tak ri
ka wuj are xak xuwi ri quixcowinic quisiq'uij, ri

quixcowinic quich'obo. Cu'l c'u nu c'ux chi kas
quixcowinic quich'ob na ronojel ri ka tz'ibam bic,
14je'jas riich'obom jubik' cdmic, rech pa riK'ij ri
cape ri Kajaw Jesus, ri ix quixcowinic quixquicot
na kumal uj, je'jas ri uj cujquicot na iwumal ix.

15 Xcu'bi c'u nu c'ux chrij ronojel wa’, je ri'
chi ri in nabe canok xinchomaj quinopan iwuc'
ix, rech je ri' kas quixquicotic rumal chi camul
quinopan iwuc'. 16 Xinchomaj chi quinopan iwuc'
aretak quine' pa Macedonia. Xinchomaj c'ut chi
aretak quintzelej lok pa Macedonia quinopan chi
na iwuc' jumul chic. Je ri' ri ix Xixcowin ta Xinuto'
rech quintakej chi ri nu be, quine' pa Judea. 17 ;A
xa lo man kas utz td u chomaxic xinbano aretak
xinchomaj u banic wa'? ¢A quichomaj ix chi xak
quinban ri nu chomanic jas ri cuban jun winak
ajuwdchulew ri cubij: “Je ri" quinbano,” te c'u ri'
cubij chic: “Man je' taj”? —céacha ri'. 18 Ri Dios
c'ut quilowic chi ri uj man cékabij td chiwe: “Je
ri' cdka'no,” te c'u ri' cdkabij chic: “Man je' taj,” —
mujcha ne lo. 19]Je ri', rumal rech ri Cristo Jesus ru
C'ojol ri Dios ri cékatzijoj uj chiwe, ri in, ri Silvano
xukuje' ri Timoteo. Ri Are' c'ut man c'o ta jumul ri
cubij: “Je',” te c'uri' cubijj chic: “Manje'taj,” —man
cdcha ta ri. Ru Lok’ Pixab ri Dips rumal ri Cristo
amak'el ronojel k'ij are ri kas tzij. 20 Ronojel c'u ri
u bim ri Dios, je' quel na rumal ri Cristo. Rumal
ri' aretak cédkaya u K'ij ri Dios cakabij: “jAmén!” —
cujcha’, rumal ri Cristo Jesus. 21 Tzare c'u ri Dios
ri xbanow chke chi ri ix xukuje' ri uj ka jiquibam
ri kanima' chrij ri Cristo, xukuje' xujutaso rech
cékajach kib pu k'ab ri Are'. 22 Xucoj ketal chi ri
uj rech ri Are'. Ri Lok'alaj Espiritu c'ut ri Xuya pa

kanima', are c'utbal wa' chikas tzij cuya na ronojel
ri xuchi'j chke.

23 C'a méaja' c'u quinopan iwuc' pa Corinto jas ri
xinchomaj nabe. Are ri Dios ri quilowic, retam
c'uri Are' ri kas c'o pa wanima', chi xa rumal chi
quintok'obisaj i wach man xinopan taj. 24 Man xa
té c'u cdkaj cujtakan piwi' rech quicojo jachique ri
cakaj uj. Kilom c'ut chiijiquibam iwanima', kas ix
cojoninak. Xane ri uj xa cdkaj cujtoban iwuc' rech
kas quixquicotic.

2

1 Rumal ri' xinchomaj in chi man quinopan ta
iwuc' jumul chic ri xa ta bis quinya chiwe aretak
quinopanic. 2We c'uriin quinya bis chiwe, ¢jachin
ta chic ri cuya quicotemal chwe in? Xak xuwi ri
ix ri' ri Xa nu yo'm bis chiwe quixcowin chubanic
wa'. 3 Rumal ri' xintz'ibaj bi ri jun wuj chic chiwe.
Are la' chi man cwaj taj quine'c rech xa quinrika
bis iwumal, xane rajwaxic quibano chi céquicot
wanima'. Cu'l c'u nu c'ux chi aretak quinquicot
na in, ri ix xukuje' quixquicot na wuc'. 4 Aretak
c'ut xintz'ibaj bi ri jun wuj chic chiwe, sibalaj in
oquinak il, sibalaj xinbisonic, tajin c'u quinok'ic.
Man xintz'ibaj t4 c'u bic rech xa quixbisonic, xane
are cwaj chi quiwetamaj chi sibalaj quixwaj ni-
malaj iwonojel.

Ri apostol Pablo cusach u mac ri jun ri banow-
inak c'dx chquixol ri cojonelab
5> We c'o jun chiwe u yo'm bis chwe, man xuwi
td chwe in ri' u yo'm wi, xane u yo'm jubik' ri'
chiwe ix iwonojel. “Jubik’,” —quincha'. Je' quinbij

wa' rech man quinban té sibalaj nim ri c'dx che
ri ajmac. 6 Ri c'djisabal u wéch ri achi ri' ri xiya
che aretak ximulij iwib, xak ruc' ba' 1a'. 7 Camic
c'ut, xa chisacha u mac, chicu'bisaj c'u u c'ux. We
ne man cuch'ij ta chic, cuya c'u can ronojel rumal
ri nimalaj u bis. & Rumal ri' quixinbochi'j chi
quic'ut chi jumul ri utzil iwanima' che ri are'jasri
i banom petinak lok. 9Xa c'u rumal wa' xintz'ibaj
bi ri nabe wuj chiwe chrij wa'. Je ri' xinbano
che rilic, xukuje' che retamaxic we ri ix kas tzij
quinimaj ronojel ri quinbij chiwe. 10Jachin c'u ri
quisach umacix, che apachique macrubanom, ri
in xukuje' quinsach u mac. We c'o jun nu sachom
u mac, nu sachom u mac ri' chuwach ri Cristo
rumal chi quintok'obisaj 1 wéach ix, we kas tzij c'o
mac ri rajwaxic quinsacho. 11Je' ka'na wa' rech
ri Satands man cujuch'ac taj. Kas ketam c'ut jas ri
tajin cuchomaj u banicri are'.

Ri apostol Pablo xbisonic aretak xopan pa ri
tinimit Troas rumal chi man xurik tdri Tito

12 Aretak xinopan pari tinimit Troas chutzijoxic

ri Utzalaj Tzij re ri Evangelio chrij ri Cristo, xyi'

chwe chi cuya' quintzijoj na ru Lok’ Pixab ri Dios

chila'. 13 Pune je ri', sibalaj xinoc il rumal chi man

xinrik td ri kachalal Tito. Rumal ri' xinel bi cuc' ri
kachalal cojonelab chila’, xine' c'u pa Macedonia.

Waral cikil wi chi cujch’acan na rumalri Cristo

14 Maltiox ba' che ri Dios ri cuya chke chi
amak'el ronojel k'jj cujch’'acan na rumal ri Cristo
Jesus. Rumal c'u kech uj quel u tzijol ru Lok’
Pixab ri Are'je'jas jun c'oc'alaj cunabal ri cdjabun
ri ruxlab. 15Je ri', rumal chi ri uj je' ka banic

jas u c'oc'al ri incienso ri cdyi' che sipanic cho
ri Dios rumal ri Cristo. Cdjabun c'u ri ruxlab
chquixol ri winak ri clquirik ru tobanic ri Dios,
xukuje' chquixol ri winak ri xa cdsach na qui wéch.
16 Chque ri winak ri xa césach na qui wach we
incienso ri' are je' jas ri ruxlab jun cunabal ri
cdcdmisanic. Chque c'u ri winak ri cdquirik ru
tobanic ri Dios are je' jas ri ruxlab jun c'oc'alaj
cunabal ri cuya c'aslemal. ¢Jachin ta c'u lo ri kas
cacowin chubanic wa' we chac ri' chutzijoxic ru
Lok' Pixab ri Dios? 17 Ri uj man xa ta ch'acoj tajin
céka'n chrij ru Lok’ Pixab riDios, jas ri cica'n q'uia
winak, ciquiyuj c'ut ruc' ri man kas tzij taj. Xane
ruc'rijicomal kanima' cdkatzijoj rikas tzij chuwéch
ri Dios rumal chi uj u tako'n ri Are', uj paténil tak
re ri Cristo.
3

Ri uj are cdkatzijoj ri c'ac’ trato ri xuban ri Dios
kuc'uj
1 Aretak je' cdkabij wa', ¢a quichomaj ix chi xa
tajin cdkachaplej chi jumul u ya'ic ka k'ij chbil kib?
¢A rajwaxic ne lo cakaya jujun tak wuj chiwe ri
cubij wi chi uj utz? ¢A rajwaxic chi cakata' bijujun
tak ka wuj chiwe ri cubij wi chi uj utz, ]unam jasri
cédca'n jujun winak chic? 2Man je' ta ri', rumal chi
xak xuwi ix ri' ri ix ri wuj ri cajwataj chke. Ix je'
ta ne jun wuyj ri tz'ibtal pa tak ri kanima'. Conojel
c'uriwinak quecowinic cdquetamajwa', cAquisiq'uij
cu u wich. 3Ri ix, ix je' jas jun wuj ri tz'ibam
rumal riCristorijachom kumal uj. We wuj ri' man
tz'ibam td u wéach ruc' tinta, xane ruc' ri Lok'alaj
Espiritu rech ri c'aslic Dios. Man e are ta tz'ib ri xa

cho tz'alam tak abaj e tz'ibam wi, xane pa tak ri
canima’' winak.

4Cu'l c'u ka c'ux chrij ri Dios rumal ri Cristo chi
kas tzij wa' ri cdkabij. > Man xak tad c'u uj pa ke
wi cujcowin chubanic ri cdka'no, Xane ronojel ri
cujcowin chubanic, are ri Dios ri cdyo'w chke chi
cujcowinic chubanic wa'. 6 Tzare c'u ri Dios xyo'w
chke chi cujcowinic cujpaténin che ri Are' ruc' jun
c'ac' trato. Man are td ru nimaxic jun takanic ri xa
tz'ibtalic, xane jun c'aslemal wa'ri cuya ri Lok'alaj
Espiritu chke. Ri Pixab ri Tz'ibtalic cuk'at tzij puwi'
jun chi cdcamisaxic. Are c'uriLok'alaj Espiritu cuya
c'aslemal.

7 We Pixab ri' ri xutz'ibaj ri ka mam Moisés,
xtz'ibax wa' cho tz'alam tak abaj. Xpe c'u ruc' ri
je'lalaj u juluwem riDios risibalaj c'o u chuk'ab, je
ri' chiriwinak aj Israel man xecowin ta chic xeca'y
chupalaj ri ka mam Moisés, rumal chi sibalaj
cdjuluw ru palaj. Pune je ri', nojim c'ut Xtni wa'
we juluwem ri'. We ri Pixab ri' ri cuk'at tzij puwi'
jun chi cicamisaxic, sibalaj nim u k'ij wa' xpetic,
8 ¢a mat c'u sibalaj nim chi na u k'ijj wa' ru Lok’
Pixab ri Dios ri cuya ri Lok'alaj Espiritu chke? jJe',
je ri'l 9 Quel cubij wa': We ri Pixab ri xa xuc'am
lok cdmical pa ka wi' sibalaj xnimar u Kk'ij, ¢a mat
sibalaj nim china u k'ijjwa' ru Lok' Pixab ri Dios ri
cubij chi cuya' cdjicomataj ri kanima' cho ri Dios?
10Je ri', rumal chi ri Pixab ri sibalaj xnimar u K'ij
nabe, cAmic man nim t4 chi u k'ij wa'. Are sibalaj
nim chinauk'ijwe jun chicri' chuwéachrijunric'o
nabe. 11 We c'u sibalaj xnimar u Kk'ij ri ojer trato ri
xa quieb oxib Kk'ij xuban u patén, sibalaj nim chi
ba' na u k'ij wa' ri c'ac' trato ri man cdq'uis td na u

wach.

12Rumal c'u rech chi chrij wa' cu'l wi ka c'ux, xa
je ri' man cékaxej ta kib cujch’'awic. 13 Man je' taj
céka'no jas ri xuban ri ka mam Moisés ri xucoj jun
ch'ukbal u palaj rech ri winak aj Israel man ciquil
taj aretak cataniri juluwem ri sibalaj catunun chu-
palaj, ri juluwem ri xa tajin cédsach u wach. 14 Are
c'u ri winak aj Israel man xquich'ob taj. Méja' c'u
céquich'ob wa' cdmic. Rumal ri' aretak cdquisiq'uij
ri ojer trato, ri ch'ukbal ri xucoj ri ka mam Moisés
are banowinak chque chi man cdquich'ob taj, man
esam ta c'u ri ch'ukbal ri' chquiwach. Xuwi c'u
rumal ri Cristo are quesax na wa'. 15 C'a pa we K'ij
camic ri', aretak caquisiq'uij tak ri wuj ri xutz'ibaj ri
ka mam Moisés, je' ta ne c'o jun ch'ukbal ri cuban
jech’ che ri qui chomanic. 16 Aretak c'ut jun winak
catzelej ruc' ri Kajaw Jesus, are je' ta ne quesax
ri ch'ukbal ri', cul c'u ru chomanic pa sak. 17 Ri
Kajaw Jesus c'ut, are ri Espiritu. Jachin c'u ri c'o
ri Lok'alaj Espiritu rech ri Kajaw Jesus pa ranima'
man c'o té chi ri' pu k'ab ri ojer Pixab. 18 Rumal
c'u ri' konojel ri uj man ch'uktal ta chi ri ka palaj,
Xane uj je' jas jun espejo ri cék'alajin wi ri je'lalaj
ujuluwem ri Kajaw Jesus. Je ri' ri uj nojim je' tajin
cujelnajasriCristo, rumal chironojel k'ij cdk'alajin
na jubik' chic che ri je'lalaj u juluwem pa ri ka
c'aslemal. Are wa' ri cuban ri Lok'alaj Espiritu re
ri Kajaw Dios.

4

1 Man cédq'uistaj td ba' ka c'ux rumal chi ri Dios
u yo'm pa ka k'ab chi cékatzijoj ru Lok’ Pixab ri
Are' chrij ri c'ac’ trato rumal chi xel u c'ux chke.

2Ketzelam u wéch ri q'uixbal u banic xukuje' ri xa
cadban chi c'uyal. Man quekasub ta ri winak, man
cakaq'uex tda ru Lok’ Pixab ri Dios, xane xuwi cdkabij
rikas tzij. Je ri' cdka'no rech conojel ri winak cuya'
cdquina' na pa canima' chiutz ri céka'n cho ri Dios.
3 We c'u ri Utzalaj Tzij re ri Evangelio ri cékatzijoj
are ch'uktalic, xak xuwi chquiwéch ri winak ri xa
cdsach na qui wéch are ch'uktal wi. 4 Rumal chi
man quecojon taj, ri dios re we uwéchulew ri"™ are
banowinak chque chi sachinak ri qui chomabal,
je' ta ne chi man quecowin taj queca'yic. Je ri'
u banom chque rech man céquil té ri sakil re ri
Utzalaj Tzij re ri Evangelio chrij ri Cristo ri sibalaj
nim u K'ij. Are c'u ri Cristo, are ri kas u wéchbal
ri Dios. > Aretak cékatzijoj ru Tzij ri Dios, man uj
taj cdkatzijoj kib, xane are cdkatzijoj ri Jesucristo chi
are Kajaw. Are c'u ri uj xuwi cdkak'alajisaj kib chi
uj paténil tak iwe rumal chi lok' cdkil wi ri Jesus.
6 Ri Dios c'ut ri xtakanic chi cétunun ri sakil pa
ri k'ekum, are c'u wa' ri xubano chi catunun ru
sakil ri Are' pa tak ri kanima' rech ruc' we sakil ri'
caketamaj chi sibalaj cAnimarisax u k'ij ri Dios. K'alaj
wa' chupalaj ri Jesucristo.

Chujcojon che ri Dios pa ronojel
7Wek'inomalri' ajchicaj c'o parika cuerporije'
ta ne e bo'j banom ruc' ulew. Je ri' rech k'alaj chi
we nimalaj chuk'ab ri' ri c'o kuc', ruc' ri Dios cépe
wi, man kech ta c'u uj. 8 Pune cékarik c'dx je wa'
je ri', amak'el cujel chupam. Pune sibalaj cujoc il,
man cdq'uistaj td can ka c'ux. 9Pune cédban c'dx chke

4:4 “Ridiosre we uwéchulew ri”” quel cubijj ri Itzel, ri Satanas.

cumal ri winak, man uj wonobam ta canok. Pune
cujkasax cho rulew, cujsoctaj c'ut, man césach ta
ka wéch. 10 Apawije' ta ne ri cuje' wi c'o riretal ru
camical ri Jesus che ri ka cuerpo, are wa' ri c'dx ri
tajin cdkariko. Je ri' rech xukuje' k'alaj ru c'aslemal
ri Jesus pa tak ri ka c'aslemal uj. 11 Ri uj ri c'a uj
c'asal na, ronojel k'ij uj c'o cho ri cdmical rumal
rechriJesus, rech ru c'aslemal ri Jesus cdk'alajin pa
tak ri ka cuerpo uj ri xa césach qui wéch. 12Ri uj,
rumal ru tzijoxic ru Lok’ Pixab ri Dios, xa jubik’
man cépe ri cdmical pa ka wi'. Are c'uriix xa tajin
quirik nari c'aslemal.

13 Ru Lok' Pixab ri Dios ri Tz'ibtalic cubij: “Xin-
cojon che ri Dios. Rumal c'u ri' Xintzijonic,” —
cacha'. Ri uj xukuje' je' cdka'no. Cujcojon che ri
Dios, rumal c'u ri' cujtzijonic. 14 Ketam c'ut chi
ri Dios ri xuc'astajisaj ri Kajaw Jesus chquixol ri
céminakib, ri uj xukuje' cujuc'astajisaj na chquixol
ri cdminakib junam ruc' ri Jesus. Cujuc'am c'u na
bi chuwéch ri Are' junam iwuc' ix. 15 Ronojel wa'
xbantajic chubanic utzil chiwe. Je ri' rech we e
q'uia ri caquirik ri nimalaj u tok'ob ri Dios, e q'uia
xukuje' ri cdquiya na maltioxinic che ri Are' rech
Canimarisax c'u na u k'ij ri Dios.

16 Rumal ri' man cdq'uistaj td ka c'ux. Pune we
ka cuerpo ri' Xa tajin cdrijobic, ri kanima' c'ut tajin
cuban na c'ac' ronojel k'ij. 17 Ri c'dxc'ol ri cékarik
pa we c'aslemal ri' man nim t4 wa', Xxane xa re
quieb oxib k'ij. Cuya c'u chke chi cédkarik na ke ri
nimarisabal u Kk'ij ri Dios ri man c'o t u q'uisic,
ri sibalaj nim na chuwdch ri c'dxc'ol. 18 Méacu'bi
ba' ka c'ux chquij ri jastak ri queilitajic, xane are

cu'l ka c'ux chquij ri man queilitaj taj, rumal chi
rijastak ri queilitajic xa casach qu1 waéch, are c'uri
man queilitaj taj man c'o ta qui q'uisic.

)

1 Ketam c'ut chi we césach u wéch ri ka cuerpo
ri je' jas jun ja ri man naj taj cuch'ijo, c'o chi na
jun kachoch ri u banom u banic ri Dios pa ri caj
ri man césach t4 u wich. Are jun ja ri man xa
td banom cumal winak. 2 Kas tzij ri uj, ri c'd uj
c'o na pa ri ka cuerpo ri', cujel ch'uj rumal chi
are sibalaj cékaj cujk'ax pa ri kachoch ri c'o chila’'
chicaj. 3 Ri kachoch jela' are jun c'ac' cuerpo wa'
ri je' ta ne jun atz'iak ri cujuch'uk na rech man
cujch'ani td canok. 4Ri uj, ri c'd uj c'asal na pa
we ka cuerpori je' ta ne jun ja, cujel ch'uj, cdkana'
c'u c'dx pa kanima'. Man are td chi cdkaj chi
casach u wach ri ka cuerpo ajuwdachulew, Xane are
cakaj jun ka cuerpo chic ri cujuch'uku je' jas jun
c'ac' atz'iak rech ri ka cuerpo ri xa cdsach u wach
caqu'extajnawa'rumalrijun c'aslemal chicriman
c'o td u q'uisic. 5 Are c'u ri Dios xbanow chke chi
je' ka banic wa'. U yo'm c'u ri Lok'alaj Espiritu
pa kanima'. Are c'utbal wa' chi kas tzij cuya na
ronojel ri xuchi'j chke.

6 Rumal ri' amak'el ronojel k'ij cicu'bi ka c'ux
chrij ri Dios. Ketam chi ri uj, ri c'da uj c'o pa we
cuerpo ri, je' ta ne man uj c'o ta cho kachoch
rumal chi méja' uj c'o ruc' ri Kajaw Jesus. 7Ri cdka'n
ronojel k'ij, cdka'n wa' ruc' cojonic. Man are ta
cécu'bi ka c'ux chrij ri cékilo. 8 Sibalaj cécu'bi c'u
ka c'ux chrij ri Dios. Cékaj ta ne chi mat uj c'o
chi waral pa we ka cuerpo ri' rech cuya' cujec'ol

cho ja ruc' ri Kajaw Jesus. 9 Rumal ri' are cékaj
céka'n ronojel k'ij jachique ri utz céril wi ri Kajaw
Jesus, we uj c'o waral pa ri ka cuerpo o man uj
c'o td chi waral. 19 Konojel c'ut rajwaxic cujetac'al
na chuwdéch ri Cristo rech cuk'at tzij pa ka wi'.
Chkajujunal c'ut cdkac'am naritojbal re ri xka'n pa
rika c'aslemal waral cho we uwéchulew, we are utz
o0 man utz ta ri' ri xkano.

Waral cakil wi chi ru Lok’ Pixab ri Dios ri
cakatzijoj cuya utzil chqulxol riwinak ruc'ri Dios

11 Rumal c'uri'riuj riketam chi rajwaxic cékaxej
kib cho ri Dios, cédkacoj ka chuk'ab rech céquicoj ri
winak chi kas tzij ri cdkabij. Ri Dios c'ut retam jas
ri ka banic. Cwaj ta na chi ri ix xukuje' quina' pa
iwanima' chiutz ka banic. 12Man xa ta tajin cdkaya
ka k'ij chbil kib jumul chic, xane tajin cdkaya chiwe
ixchic'ojasche cuya' cicu'biic'ux chkijparonojel.
Je ri' rech c'o ri quibij chuto'ic iwib chquiwéch ri
cdca'n nimal xa rumal ri qui banic ri winak, man
rumal td ri c'o pa ri canima'. 13 We quichomaj ix
chi xa cujel ch'uj chupam ri cika'no, are chuya'ic
u K'ij ri Dios ri'. We c'u quichomaj chi man cujel
td ch'uj, utz ri ka chomanic, are chubanic utzil

ri' chiwe ix. 14 Are c'u ri rutzil ranima’ ri Cristo
catakan pa kanima'. Ketam c'ut chi Xa jun ri xcam

che ka q'uexwéch konojel. Rumal ri' are je' ta ne
chiriujkonojelxujcdmic aretak xcdmri Are' rumal
kech. 15 Ri Cristo xcdm rumal quech conojel ri
winak, rech ri e c'aslic man céca'n ta chic xa jas ri
Cicaj ri e are', xane are cdca'no jas ri craj ri Cristo
ri Xcamic, ri xukuje' xc'astaj chquixol ri cidminakib
rumal quech. 16 Rumal ri' ri ka chomanic uj
camic chquij ri winak man junam ta chi ruc' ri

qui chomanic ri winak ajuwéchulew. Pune nabe
canok je' ka chomanic wa' chrij ri Cristo jas ri qui
chomanic ri winak ajuwéchulew, man je' ta chi c'u
ka chomanic wa' chrij ri Are' cdmic. 17Je curi' ri
winak ri xa jun chic ruc' ri Cristo, je' ta ne chi xil
na u wéach jumul chic. Jun chi wi ru c'aslemal. Ri
ojer u c'aslemal xsach u wéch, cdmic c'ut ronojel
are c'ac' chic.

18 Ronojel wa' are ri Dios cébanowic, ri xuya utzil
chkaxol ruc' Are' rumal ri Cristo. Xuya c'u pa ka
k'ab ru tzijoxic chi cuya' queutzir ri winak ruc' ri
Are'. 19 Quel cubij chi rumal ri Cristo ri Dios tajin
querutzirisaj conojel ri winak ruc' ri Are' rech
man cucoj ta chi pa cuenta ri qui mac. Xuya c'u pa
ka k'ab uj ru tzijoxic ru Lok’ Pixab chque ri winak
rech queutzir ruc' ri Dios. 20 Rumal ri' uj petinak,
uj u tako'n ri Cristo, je' ta ne chi are ri Dios tajin
cabochi'n chiwe rumal kech uj. Quixkabochi'j ba'
rumal ri Cristo: jChixutzir ruc' ri Dios! —cujcha'.
21 Ri Cristo man c'o td jun mac xubano. Xa c'u
rumal kech uj xban che rumal ri Dios chi je' ta ne
ajmac, rech ri uj rumal chi xa uj jun chic ruc' ri
Cristo céjicomataj na ri kanima' cho ri Dios.

6

1Je c'u ri' ri ixX ri junam quixchacun kuc' chu-
paténixic ri Dios, quixkabochi'j chi nim chiwila wi
ri tok'ob ri xuban ri Dios chiwe, miwetzelaj c'u u
waéch wa'. 2 Cubij c'u ri Are' pa ru Lok' Pixab ri
Tz'ibtalic:
Xinto aretak xaban orar pa jun K'ij

ri kas utz chubanic wa'.

Parik'ij ri xac'am ri nu tobanic

xinto ri xabij, xatinto' c'ut,
—cdcha'. Camic c'ut are wa' ri utzalaj k'ij ri', cdmic
c'u ri' ri K'ij ri quixcowinic quirik ru tobanic ri
Dios.

3 C'o ba' jas méka'no ri xa cubano chi jun chic
catzakic, rech man cabix td ri man utz taj chrij
ri caka'no chupatanixic ri Dios. 4 Xane céakaj
cakak'alajisaj kib pa ronojel chi uj patéanil tak re ri
Dios. K'alaj wa' aretak sibalaj cdkachajij paciencia
chuch'ijic ri c'dx, ri meba'il, xukuje' q'uia u wach
c'dxc'ol. 3Uj ch'ayom, xukuje' uj cojom pa che'. Qui
walijisam quib ri winak chkij, xukuje' ka'nom c'ax
tak chac. Q'uia mul elinak ka waram, xukuje' ka
rikom numic. 6 Xukuje'ka k'alajisam chi uj paténil
re ri Dios rumal chi ch'ajch'oj ri ka c'aslemal,
rumal chi ketam ri kas tzij, c'o ka paciencia, cdka'n
utzil, xukuje' rumal chi c'o ri Lok'alaj Espiritu pa
kanima', kas c'u quekaj nimalaj conojel. 7 Xukuje'
k'alaj wa' aretak cdkatzijoj ri kas tzij, c'o c'u ru
chuk'ab ri Dios pa kanima'. Ri kanima' rijicom ru
yo'm ri Dios chke are wa' cékacoj pa ri ch'oj ruc' ri
Itzel, xukuje' che ka to'ickib. 8 C'ojutak mul ri céyi'
ka K'ij, c'o c'u jutak mul ri xa tzel cujil wi. C'o jutak
mul ri utz ka tzijoxic cdbanic, c'o c'u jutak mul ri xa
cujyok'ic. Xukuje' c'o jutak mul ri céabix chke chi
xa uj banal tak tzij, c'o c'u jutak mul ri cabix chke
chi cékabij ri kas tzij. 9 C'o jutak mul ri cibix chke
chi man etamtal td ka wach, pune kas tzij etamtal
ka wéch. C'o jutak mul ri cujopan cho ri cdmical,
xak c'u are uj c'asal na. Pune cic'djisax ka wach,
man uj cimisam ta c'ut. 10Pune c'o ri cuya bis chke,
cujquicot amak'el ronojel k'ij. Pune uj meba’, e
q'uia c'ut ri e k'inomarinak kumal. Pune are je' ta

ne chi man c'o ta rijastak ke, ronojel c'ut tz'akat u
wéachc'okuc'. . . _ .
11 Kachalal aj Corinto, ka bim ronojel chiwe chi

sakil. Kas ka k'alajisam chiwéch ix ronojel ri c'o
pakanima'. 12Ri uj man c'o td chijas ri mat ka bim
chiweric'opakanima'. Ixc'uri'c'onajasrimani
bim td chke ric'o paiwanima'. 13 Quixinbochi'j, je'
jasricubanjuntata’' chqueriralc'ual. Chik'alajisaj
chnuwdchrikas c'o pariiwanima'je'jas rixinban
iniwuc'ix.
Riapostol Pablo cubij chiuj ri' rinimalajrachoch

ri Dios

14 Miban iwachi'l chque winak ri man e co-
jonelab taj, mixc'uli c'u cuc’. We je ri' quibano,
man junam td i wich ri' quixc'oji'c. ¢A cérachi'laj lo
ribrijicomal ruc'rietzelal? ¢Arachi'llo rib risakil
ruc' ri k'ekumal? jMan je' td ri'! 15 ;A cdjunamataj lo
u wdch ri Cristo ruc' ri Satands? ¢A cdjunamatajlo u
wach ri cojonel ruc' ri man cojonel taj? jMan je' taj!
16 ; A cuya' lo cuc'ulaj rib ri nimalaj rachoch Dios
cuc'ritiox rixa e banom cumal winak? jMan cuya’
taj! Ix c'uri'riix nimalajrachoch ric'aslic Dios, je'
jas rixubij ri Are":
Quinc'oji na cuc', quinwacat c'u na chquixol.
Quinoc na che ri qui Dios,
rie are' c'ut queboc na che ri nu winak in,
—cacha',
17Rumal ri' xukuje' cubij ri Kajaw Dios:
Chixel cuc' we winak ri1',

chitasa c'u iwib chquij.

C'o jas michapo ri dwas u chapic chiwe,
quixinc'ulaj c'u na.
18 Quinoc c'u na cherii Tat,

riix c'ut quixoc na che tak
ri nu c'ojol, nu mial,
—cachari Kajaw Diosri c'o ronojel u wach chuk'ab

ruc.

1Je c'uri', lok'alaj tak kachalal, are wa' ri cuchi'j
ri Dios chke. Rumal ri' rajwaxic cékatas kib chrij
ronojel awas ri cutz'iloj ri ka cuerpo, xukuje' ri
kanima'. Kas kajacha ri ka c'aslemal pu k'ab ri
Dios, nim kila wi ri Are', kaxej c'u kib chuwéch.

Ri apostol Pablo cdquicot cumal ri cojonelab aj
Corinto

2iKas chujc'ol ba' paiwanima'! Man c'o td ya'jun
ri ka'nom c'dx che, man c'o ta jun ri mat ka'nom
ri utz ruc', man c'o ti c'u jun ri ka subum. 3 Man
quinbij t4 wa' chiwe chubixic chi c'o i mac. Nu
bim c'u chiwe nabe canok chi ix c¢'dx pa wanima'.
We cujc'asi'c, junam cujc'asi'c, we c'u cujcamic,
junam cujcamic. 4 Cécu'bi nu c'ux chiwij. Sibalaj
quinquicot iwumal. Chupam ronojel ri c'dx ri
cékariko xa sibalaj cdwalijisax rl wanima', nim c'u
ri quicotemal quinna' iwumal.

5 Tzaretak xujopan pa Macedonia man c'o té
jubik' uxlanem ka rikom, xane ka rikom c'dx pa
ronojel. C'axc'ol je ri', c'dxc'ol je wa', xukuje' xpe
ch'oj cuc' niq'uiaj chic. Xak c'u ka xe'm kib. 6 Are
c'u ri ka Dios ri cuwalijisaj canima' ri quebisonic,
xuwalijisaj ri kanima' uj rumal ri ropanic ri Tito.
7 Man xuwi td c'u rumal ri ropanic ri are', xane
xukuje'rumal chiriixiwalijisamriranima'riare'.
Ri are' xutzijoj chke chi sibalaj quiwaj quiwil ka
wiéch. Xukuje' xubij chke chi sibalaj quixbisonic,

chisibalaj quixoc il wumal in. Rumal c'uri' sibalaj
xXinquicot na.

8 Pune c'u ri wuyj ri xintz'ibaj bic xuya bis chiwe,
man quinbison téd c'u in cdmic chi xintz'ibaj wa'
chiwe. We c'u xinbison jubik', man naj ta ri',
rumal chi xinwilo chi man naj taj xixbison ix
rumal ri wuj. 9 Cimic c'ut quinquicotic, man rumal
ta rech chixinya bis chiwe, xane rumal chiri bisri
xina'xubano chixiq'uex riichomanic, xiq'uex c'u
ri iwanima'. Ri ix xich'ij ri bis, je ri' chi utz xilitaj
wa'choriDios. Jeri'man xa td are jun c'dxrixka'n
uj chiwe. 10Ri bis ri cuch'ij jun ri utz quilitaj cho ri
Dios cubano chi jun winak cuq'uex ru chomanic,
cuq'uex ri ranima', curik c'u ru tobanic ri Dios.
Man cuya' ta c'u cdkabisoj wa'. Are c'uribisri cuya
ruwdchulew xa cuc'am lok ri cdmical. 11 Ri ix xich'ij
ribisjeri' chiutzxilitajwa' cho riDios. jChiwilampe
c'ut ri xuc'am lok wa' pa ri i c'aslemal! Xubano
chi xichomaj rij ri xbanic, xik'alajisaj c'ut jas rii
banom. Xubano chi xpe iwoyowal che ri ajmac,
xukuje' xixej iwib. Xubano chi quiwaj quiwil nu
wiéch. Xiya c'u i tzij chuc'djisaxic u wéch ri xbanow
ri mac. Pa ronojel wa' xik'alajisaj chi man c'o
td i mac ix che ronojel ri xbantajic. 12Je c'u ri,
aretak xintz'ibaj bi ri wuj chiwe, man kas ta are
tajin quinchomaj ri winak ri xmacunic, man are
td c'u ri xurik c'dx rumal, xane are cwaj chi kas
quiwetamaj chuwdéch ri Dios chi sibalaj quixoc il
chke. 13 Rumal ri' cu'l ka c'ux cémic.

Man xuwi td wa' ri cu'l wi ka c'ux, xane sibalaj
cujquicot na aretak cékilo chi nim ri quicotemal
ri c'o pa ranima' ri Tito. Ri ix iwonojel sibalaj
Xito' rech man c'o ta bis xuna' aretak xc'oji iwuc'.

14Man xak td c'ulok' ri xinbij che ri Tito chi sibalaj
quinquicot iwumal. Xane ronojel ri ka bim chiwe
ix are kas tzij, je' c'ut xukuje' ri xkabij chiwij che
ri Tito are kas tzij. Are la' chi sibalaj cujquicot

iwumal. 15> M&s ix lok' c'u na chuwach ri Tito
aretak céna'taj che chi iwonojel ix xibano jas ri

xixutak wi, xukuje' chi nim xiwil wi aretak xopan
iwuc', xic'ulaj, man xiban ta c'u nimal chuwach.
16 Sibalaj quinquicot na rumal chi cuya' kas cicu'bi
nu c'ux chiwij.

8

Chiyari cajwataj chque ri kachalal meba'ib

1 Camic c'ut, kachalal, cdkaj cdkabij chiwe jas u
banom ri nimalaj u tok'ob ri Dios pa qui wi' ri
kachalal cojonelab pa tak ri tinimit re Macedonia.
2Ri e are', pune sibalaj qui rikom c'dx, sibalaj c'ut
xeboc il rumal, nim ri quicotemal c'o pa canima'.
Pune sibalaj e meba', qui yo'm q'uia sipanic ri
Xpe pa canima' je' ta ne e k'inomab. 3 Quinbij ri
xinwilo, chi ronojel ri xecowin chuya'ic, are pa
canima' xpe wi. Man xuwi ta c'u Xquiya jampa'
ri Xxecowin che, xane xquicoj qui chuk'ab chuya'ic
jubik' chic. 4Sibalaj xujquibochi'j chi cdkaya chque
chi ri e are' xukuje' quetob chque ri kachalal ri
c'o qui rajwaxic. ° iNim na ri Xxca'no chuwaéch ri
xkachomaj uj chi quecowin che! Nabe xquijach
quib pu k'ab ri Kajaw Dios, te c'u ri' xquijach quib
chke uj chunimaxic ri xkabij chque junam jas ru
rayibal ri Dios. 6 Rumal ri' xkata' tok'ob che ri Tito
chi cutakej u banic ru chaplem lok, are ru mulixic
chixol ri tobanic ri cipe pa iwanima'. 7 Ri ix c'ut

nim ri i banom pa ronojel: sibalaj quixcojonic,
sibalaj quixna'wic queitijoj ri winak, sibalaj c'o
iwetambal, sibalaj quixoc il che ronojel, xukuje'
sibalaj cujiwaj. Rumal ri' rajwaxic ba' xukuje' chi
nim chibana che qui to'ic ri kachalal ri c'o qui
rajwaxic.

8 Man are td jun takanic wa' ri tajin quinya
chiwe. Xuwi cwaj chi quiwetamaj ri tajin clca'n
niq'uiaj cojonelab chic ri sibalaj cdcaj quetobanic
rech cék'alajinic we kas tzij queiwaj ix ri kachalal.
9 Iwetam chi c'u ix ri nimalaj tok'ob ri xuban ri
Kajaw Jesucristo chiwe. Ri Are' k'inom, xuban c'u
meba' che rib chubanic utzil chiwe, rech rumal ru
meba'il ri Are' ri ix quixk'inomaric.

10 Chubanic utzil chiwe quinya ri nu chomanic
chrij ronojel wa'. Ri ix junabir utz xibano xi-
chap lok u banic we utzil ri'. Man xak td c'u
xichap u banic wa', xane ruc' nimalaj quicotemal
xiban wa'. 11 Cémic c'ut chitakej u banic wa' c'a
quiq'uis na u wéch ruc' nimalaj quicotemal jas ri
1 banom petinak lok. Chiya ba' jas ri quixcowin
che, jas ri c'o iwuc'. 12 We jun winak kas c'o ru
rayibal chuya'ic ri tobanic, ri Dios cuc'amowaj ri'
ri sipanic joropa'ric'o ruc'. Ri Are' man cuta' ta ri
man c'o ta ruc' jun.

13 Man are td cwaj chi xa ix quixcanaj can pa
meba'il rumal ri qui to'ic niq'uiaj chic. 14 Ri cwaj
in are la’' chi junam rijastak iwe c'olic. Cdmic riix
c'orijastak iwe che qui to'ic niq'uiaj chic chupam
ri qui rajwaxic. Cape cunarik'ijaretak conarii
rajwaxic ix. Ri e are' c'ut quixquito' na ix aretak
c'o 1 rajwaxic. Je ri' junam ri tewchibal quiriko.
15 Are je wa' jas ri cubij ru Lok' Pixab ri Dios ri

Tz'ibtalic: “Ri jun ri q'uia xuriko, man xoc'ow ta
u wi' ri Xxcanaj ruc'. E c'uri jun ri man q'uia taj
xuriko, xak are xubana che,” —céacha'.

Waral cikil wijachin tak ri xetak bi che rachi'lri
Tito

16 Maltiox che ri Dios rumal chi xuya pa ranima'
ri Tito chi sibalaj coc il chiwe jas ri quinban in.
17Ri are c'ut xunimaj jas ri xintak wi. Rumal chi
riare' xukuje' sibalaj coc il chiwe, are craj caril chi
na i wach. Rumal ri' cdmic pa ranima' cipe wi ri
que'c, copan na iwuc'.

I8 Junam ruc' ri Tito tajin cdkatak bi jun kachalal
chic. Ri kachalal ri' sibalaj utz quech'aw conojel
ri kachalal cojonelab chrij rumal chi sibalaj utz u
banom chutzijoxic ri Utzalaj Tzij re ri Evangelio.
19 Man xuwi ta wa', xane xukuje' are ri are' ri
xquicha' ri kachalal cojonelab che kachi'l pa ri ka
binem che ka to'ic pa we chac ri' ri tajin cdka'no
chunimarisaxic u K'ij ri Dios xukuje' chuc'utic chi
sibalaj quixquicot chubanic ri utzil. Wa' we chac
ri' are ru ya'ic ri cdpe pa ranima’ jun che qui to'ic
ri c'o qui rajwaxic. 20 Je ri' tajin céka'no rech man
c'o td jun cubij tzij chkij rumal rech we nimalaj
sipanic ri' ri tajin cdkamulij. 21 Tajin cdkacoj ka
chuk'ab chubanic ri kas takal u banic, man xuwi
td chuwaéch ri Dios, xane xukuje' chquiwéch ri
winak.

22 Cuc'ri e are' tajin cdkatak bi jun kachalal chic
ri kilom chi sibalaj coc il chubanic ronojel. Camic
c'ut sibalaj cdquicotic rumal chi kas cdcu'bi u c'ux
chiwij. 23 We c'o jachin jun c'o jas cuta' chrij ri
Tito, chibij che chi are wachi'l ri junam céchacun
wuc' che 1 paténixic ix. We c'o jun c'o jas cuta'

chquij tak ri niq'uiaj kachalal chic, chibij che chi
ri e are' e takowinak bi ri kachalal cojonelab,
xukuje' chi cdquinimarisaj u k'ij ri Cristo. 24 Rumal
ri', chic'utu ba' chi kas tzij queiwaj ri e are'. Je
ri' rech céquetamaj conojel ri kachalal cojonelab.
Xukuje'rech quetam chiman xak ta 1ok’ cdkabij chi
cujquicot uj iwuc'.

9

Ricojonelab aj Corinto quetob chque rikachalal
ric'o quirajwaxic
1 Chrij c'u ri puak ri camulix che qui to'ic ri
kachalal cojonelab, kas tzij chi man rajwaxic ta
chi c'o na ri quintz'ibaj bi chiwe. 2 Je ri', rumal
chi wetam chic chi c'o ri utzalaj i rayinic che
qui to'ic. Amak'el c'ut quinquicot chubixic wa'
chque ri cojonelab aj Macedonia chi ri ix, ri ix aj
Acaya, sibalaj quiwaj qulxtobamc ]unablr c'ut
i chaplem lok u banic wa'. E q'uia c'ut chque ri
aj Macedonia ri sibalaj xyactaj canima' rumal ri
nimalaj quicotemal ri c'o pa iwanima' ix. 3 Pune
je ri', e nu takom c'u bi ri kachalal ri" iwuc' rech
kas je' quelic jas ri utz ri nu bim chiwij chrij we
tobanic ri'. Quel cubij chi kas tzij quiban u banic
iwib che qui to'ic ri kachalal jas ri nu bim canok.
4We ne e c'o jujun aj Macedonia quebe' wuc' in, te
c'uri' aretak cujopanic méja' quimulij we tobanic
ri'. We jeri', xa quel na ka q'uixbal uj ri' rumal chi
sibalaj ka cu'bam ka c'ux chiwij. Etac'uloriix, ¢a
mat quel naiq'uixbal ri'? >Rumal ri' tzrajwaxic wi
xinta' tok'ob chque ri kachalal chi queopan iwuc'
nabe rech quixquito' chumulixic apan ri sipanic

ri i bim chi quiya petinak lok. Je ri' ri sipanic ri
quimulij c'o chic aretak cujopanic, k'alaj c'ut chi
Xpe pariiwanima’, man xa ta cakatok'ij na chiwe.

6 Chna'taj wa' chiwe: Jachin ri man nim taj
cutico, man nim td ri' ri cuyaco. Jachin c'u ri nim
cutico, nim na ri' ri cuyaco. 7 Chijujunal ba' chiya
jampa’ ri cdpe pa iwanima’', man ruc' ta bis, man
xXa ta citok'ix chiwe, rumal chi ri Dios lok' céril wi
jachin ri cuya ruc' quicotemal. 8 Ri Dios cécowinic
cuya ronojel u wach nimak tak tewchibal chiwe
rech je ri' amak'el c'o ronojel ri cajwataj chiwe,
xukuje' rech sibalaj c'o na iwe ronojel ri rajwaxic
chubanic ronojel u wich utzil. o Ru Lok’ Pixab ri
Dios ri Tz'ibtalic cubij:
U yo'm q'uia u wéch tobanic

chque ri meba'ib.

Ri utzil ri cubano man c'o td u q'uisic,
—cdécha'. 10Ri Dios ri cuya ri ija' ri cétiquic, ri cuya
ronojel u wéch ri cétijic, cuya naronojel ri cajwataj
chiwe che tak rii tico'n, xukuje' queuq'uiyisaj na
rech sibalaj quewéchinic. Je ri' rech quixcowinic
quiban ronojel u wach utzil. 11Je ri' ri ix c'o na
ronojel u wach k'inomal iwuc' rech qu1xcow1n1c
qulslpa] ri cdpe pa iwanima'. Rumal c'u kech uj ri
cujc'amow biri puak, ri kachalal ri cdquic'am nari
sipanic ri quitak bic sibalaj ciquiya na maltioxinic
che ri Dios. 12]Je ri', rumal chi aretak cidkaya we
tobanic ri' chque ri kachalal man xuwi taj cékaya
ri rajwaxic chque, xane rumal wa' tajin cdka'no
chi ri e are' sibalaj cidquiya na maltioxinic che ri
Dios. 13Ri e are' cdquiya na u k'ij ri Dios. We to-
banic ri' cuc'ut chquiwéch ri e are’ chi ri ix sibalaj
quixniman che ri Utzalaj Tzij re ri Evangelio ri

catzijox chrij ri Cristo. Xukuje' cdquinimarisaj na u
k'ij ri Dios rumal ri tobanic ri xpe pa iwanima'
chqueri e are', xukuje' chque conojel. 14 Céca'nc'u
na orar pi wi', sibalaj lok' c'ut quixquil na rumal
chi k'alaj ri nimalaj u tok'ob ri Dios ri i rikom.
15 Kamaltioxij ba' che ri Dios ri u sipam chke, ri
sibalaj lok’, ri man c'o ta je' wi, ri man cékarik ta
tzij chumaltioxixic.

10

Ri apostol Pablo cubij chi yo'm takanic pu k'ab
rumal ri Kajaw Dios
1In wa', ri Pablo, quixinbochi'j rumal ri nimalaj
u tok'ob ri Cristo, xukuje' rumal ri nimalaj rutzil
ranima'. Cébixic chiaretak in c'o iwuc' sibalaj man
quinban ti nimal. Cabix c'ut chi aretak man in
c'o t iwuc' co quixinch'abej bi pa tak ri nu wuj ri
quintz'ibaj bi chiwe. 2 Quixinbochi'j ba' chi aretak
quinopan iwuc', micoj i chuk'ab chwe rech c'ax
quinch'aw chque jujun chiwe ix ri cdquibij chi man
utz taricdka'n parikac'aslemal. Caquibijchixaare
céka'no jas ri cdca'n ri winak ajuwdéchulew. Quinya
c'u nu tzij in chi quintac'aba wib chquiwdch wa'
we winak ri'. 3 Kas tzij chi ri uj xak uj winak.
Man cujch'ojin ta c'ut jas ri winak ajuwéchulew.
4Je ri', rumal chi aretak cujch'ojinic man je' ta
cujch'ojinic jas ri quech'ojin ri winak, xane are
cékacoj ri chuk'ab ri u yo'm ri Dios chke chusachic
u wdach apachique ri cédquicoj ri winak che qui
to'ic quib. 5 Je ri' cujcowinic cékasach u wéch
apachique tzijtal ri cdquiyac ri winak chkij, xukuje’
apachique u wach k'atebal ri ruc' nimal caquicojo

rech riwinak man kas ta cdquetamaj u wach riDios.
Cékachap na ronojel ri qui chomanic ri winak,
cékaya c'u pu k'ab ri Cristo rech queniman che ri
Are'. 6 Aretak c'ut ri ix iwetam chic jas ri' ri kas
cojonic, cdkaya ka tzij chuc'djisaxic qui wach ri man
queniman taj.

7Ri ix are queiwil ri winak jas ri qui bantajic.
We c'o jun cuna' pa ranima' chi kas rech ri Cristo,
kas cuchomaj ba' chi jas ri are' rech ri Cristo ri uj
xukuje' uj rech ri Cristo. 8 Pune ba' quinya jubik’
u wi' ri takanic ri c'o pa ka k'ab, man quinq'uix
taj. Yo'm c'u we takanic ri' pa ka k'ab rumal ri
Kajaw Dios rech céc'oji u chuk'ab riicojonic. Man
are té c'u chusachic i wich. 2 Man cwaj taj chi
quichomaj chi xa quixinxibij cumal tak ri nu wuj.
10 Cabixic chi sibalaj c'dx quinch'aw chiwe pa tak ri
nu wuj, chi sibalaj c'dx cétak ri tzij rico chupam
Cébix c'ut chi aretak in c'o iwuc' man c'o td nu
chuk'ab, xuku]e rinu tzij xa tzel catatajic. 11 Jachin
c'u ri cibin wa' we tzij ri' rajwaxic caretamaj chi
jas ri cujch'aw pa tak ri ka wuj ri ka takom bi
chiwe aretak naj uj c'o wi, je ri' xukuje' cujch’'aw
na aretak uj c'o iwuc' chwinakil.

12 Man cucoch' td kanima' cdkajunamaj kib cuc'
jujun rixa ciquiya qui k'ij chbil quib o cdka'n ke jas
ricdca'nrie are'. We winak ri' xa qui conil cdca'no
aretak xak e are' quebinic chi utz ri tajin céca'no,
aretak cdquijunamaj quib rijunruc'rijun chic. 13Ri
uj man cdka'n td nimal che jachique ri man ya'tal
té chke. Ri Dios are cic'utuw na chkawéch jawije’
rajwaxic cujtani wi chutzijoxic ru Lok" Pixab ri
Are'. Are c'u yo'winak chke chi cujopan iwuc' ix
pa Corinto. 14 Rumal ri' man xujel ta chrij ri ya'tal

chke. Are ta je ri, we ta mat uj ri' ri uj c'olinak
chic iwuc'. Are c'u ri uj ri Xxujopan iwuc' nabe
chutzijoxic ri Utzalaj Tzij re ri Evangelio chrij ri
Cristo. 1>Man cdka'n td nimal che ri chacri canom
niq'uiaj chic, ri je' ta ne ri uj, uj banowinak wa'.
Xane cékayej chi ri ix quixcojon na mds. Rumal
chiwejeri' quibano, cujcowinic cujchacun namas
chixol. Man cujel ta c'u chrij ri ya'tal wi chke. 16 Te
c'u ri' cdkachomaj cujel chi na apan rech cékatzijoj
na ri Utzalaj Tzij re ri Evangelio pa tak ri niq'uiaj
tinimit chicri e c'o apan jela' chiwe ix. Man cédka'n
td c'u nimal che ri chac ri u banom jun chic.

17Jachin ri kas craj cunimarisaj rib, are chuni-
marisaj rib rumal ri u banom ri Kajaw Dios. 18]e
ri', rumal chi ri winak ri utz quilitaj wi man are ta
ri' ri utz cich'aw chrij chbil rib, xane are ri céyi' u
k'ij rumal ri Dios.

11

Ri apostol Pablo cich'aw chquij ri jule' winak ri
cdca'n che quib chi e apOstoles
1iCwaj ta ne in chi quinicuy na jubik', pune ba'
je' quinch'awic jas jun conalaj winak! Chibana
ba' tok'ob, chinicuyu ba'. 2 Sibalaj quinna’' c'dx pa
wanima' chiwe. Are c'u ri Dios yo'winak wa' we
c'dx ri' pa wanima'. Je ri', rumal chi ri ix, iX nu
yo'm chi che c'ulanem ruc' ri Cristo. Are c'u cwaj
quixintac'aba chuwéch ri Are' je' jas jun k'apoj ali
ri xuwi ruc' Are' cac'uli wi. 3 Quinxej c'u wib we
ne je' quibano jas ri xuban ri Eva ri xsub rumal ri
cumadtz ruc' riitzel u no'j. We ne ruc' jubik' quiya
iwib pa subic, man ruc' ta c'u ri i chomanic, man
ruc' td ronojel iwanima' quixpaténin che ri Cristo.

4 Ri ix c'ut sibalaj utz quiban che qui c'ulaxic ri
winak ri cdquitzijoj jun Jesus chic ri man junam
ta ruc' ri cakatzijoj uj chiwe. Xukuje' sibalaj utz u
c'amic jun espiritu chic quibano ri man junam ta
ruc'riic’'amowam chic. Xukuje' quixcojon chejun
evangelio chic ri man junam ta ruc' ri Utzalaj Tzij
re ri Evangelio chrij ru tobanic ri Dios ri ka tzijom
uj chiwe. > Quinchomaj c'ut chi man are ta nim na
qui banic chnuwéch in we jule' ap0stoles ri' ri man
kas e apostoles, ri ix teren chquij. ¢ Pune ba' ri in
man kas ta ruc' utzil quinch'awic, ri wetamanic
c'ut man je' t ri'. Ka c'utum c'u wa' chiwdch ix
amak'el pa ronojel ri ka'nom.

7¢A xata c'uloman utz ta xinbano aretak xintz-
ijoj ri Utzalaj Tzij re ri Evangelio chiwe, man c'o
ta jas xintok'ij chiwe? jMan je' taj! Xinkasaj c'u nu
k'ij in chbil wib chubanic utzil chiwe, rech canimar
i k'jj ix. 8 Xinc'am puak chque niq'uiaj kachalal
cojonelab chic aretak xintoj cumal rech quincoj
wa' che i paténixic ix. 9 Aretak xinc'oji iwuc', man
c'o ta latz' xinya che jachin jun chiwe aretak c'o
nu rajwaxic. Ri xajwataj chwe are c'u xeyo'w ri
kachalal ri xepe pa Macedonia. Je ri' xinchajij wib
rech man c'o té latz' xinya chiwe. Je' c'u quintakej
naubanicwa'. 10Kasjiquilriwanima/, je'jasrikas
tzij chrij Cristo ri wetamam, chi pa tak ri tinimit re
ri Acayaman c'o td junricdcowinic quesan na chwe
ri quicotemal ri' ri quinna' pa ri wanima'. 11 ;jas
cheje' quinbij wa'? ;A xalo man quixwaj taj? jMan
je'tari'! Ri Dios retam chi sibalaj quixwaj

12 Ri tajin quinbano, quintakej c'u na u banic
wa', rech man quinya té chque ri niq'uiaj winak
chic ri te’ xinbij chiwe chi cédca'n que jas ri cdka'n

uj. Jeri' rech man c'o ti cdca'n winimal, rech man
quequicot td na jas ri cujquicot wi uj. 13 E are'
c'u tak wa' ri xak cédquibij chi e apostoles, winak
ri xak quequisub niq'uiaj chic, ri clca'n che quib
chi e apostoles, chi e are' u tako'n ri Cristo. 14 Man
cajmabal ta c'uwa', rumal chiriSatanas cuban che
rib chi are jun dngel re sakil. 15 Rumal ri' man ca-
jmabal ta ri' chiri paténil tak re ri Satanas xukuje'
caca'n che quib chi e banal tak utzil. Aretak c'ut
cape ri q'uisbal re ri qui c'aslemal we winak ri', ri
tojbal re ri céca'no are coc na chquij.

Ri ap0ostol Pablo cutzijoj ri c¢'dx ri u rikom rumal
ru patdnixic ri Dios

16 Jumul chic quinbij chiwe: C'o jun muchomaj
chi xa in elinak ch'uj. We c'u je wa' quichomaj,
chiya ba' chwe chi quinch'aw iwuc'je'jas jun ch'uj
achi, rech ri in cuya' quinnimarisaj jubik' wib.
17 Ri tajin quinbij chanim ri' man are té ri Dios
in takowinak chubixic, xane ruc' nu ch'ujlal tajin
quinbij wa', je' ta ne chi kas tzij xa tajin quinni-
marisaj wib. 18 Rumal chi e q'uia ri cAquinimarisaj
quib che ri jastak rech ruwéachulew, ri in xukuje'
quinnimarisaj na wib. 19 Rumal chiriix sibalaj c'o
ri i no'j, utz c'u quiban che qui c'ulaxic ri winak
ri xa e ch'uj. 20 Ri ix sibalaj utz quiban che qui
c'ulaxic ri winak ri quixquitak che qui paténixic,
ri xak cdquich'ac puak chiwij, ri quesubun chiwe
ruc' nimal rech cdca'n que chiwe, ri tzel quixquil
wi, ri xukuje' quixquich'ay chipalaj. 21 Pune ba'
quinq'uixic, quinbij chiriujmanc'otarikac'anal
chubanicwa'.

Apachique c'uriman caquixej td wiquibrie are'
che, ri in xukuje' man quinxej ta wib che. Xa ba’
quinch'aw jas jun ch'uj. 22 ;A hebreos ri e are'?
Ri in xukuje' in hebreo. ¢A e winak aj Israel ri e
are'? Riin xukuje'in aj Israel. ;A are ri Abraham
qui mam ri e are'? Riin xukuje' are nu mam ri
Abraham. 23 ;A e paténil tak re ri Cristo ri e are'?
Ri in sibalaj quinpaténij na ri Cristo chquiwéch ri
eare',pune ba'je' quinch'aw jasjun ch'uj aretakje'
quinbij wa'. Nim na ri chac nu banom chquiwéch
rieare’,q'uia mul c'ut nurikom ch'ayic chquiwéch
ri e are', q'uia mul in cojom pa che' chquiwéch ri
e are', q'uia mul c'ut tzucum nu camisaxic cumal
ri winak. 24 Job mul xintij ri juwinak belejlajuj
ch'ayic cumal ri winak aj Israel. 25 Oxmul in
ch'ayom ruc' che' cumal ri romanos, jumul c'ut
xinban chabaj. Oxmul xkaj ri barco riin benak wi
chuxe'rija'. Jumulri'xinc'ojijunk'ijruc'jun ak'ab
puwi' ri nimalaj uwoja' re ri mar. 26 Q'uia mul
nu banom binem. Xa jubik' c'ut man in cdminak
pa tak nimak tak ja', xa jubik’ man in cdminak
cumal tak elak'omab, cumal ri nu winakil in o
cumal estranjerab. Xa jubik' man in cdminak pa
tak tinimit, pa tak juyub, pa ri mar, xukuje' cumal
ri winak ri xak céquibij chi e kachalal. 27 Sibalaj
nu rikom c'dx pa tak chac ri cuya nimalaj cosic,
q'uia mul c'ut elinak nu waram. Nu rikom numic,
xXukuje' chaki'j chi'. Q'uia mul man c'o td nu wa.
Nu rikom c'ax rumal ri tew, man xuban ta c'u ri
watz'iak.

28 Man xuwi td c'u wa' ri ¢'éx ri nu rikom, xane
ronojel k'ij sibalaj quinoc il chque tak conojel ri
kachalal cojonelab. 29 We c'o jachin jun ri man c'o

td u chuk'ab, quinna' wa' pa wanima' chi je' ta ne
in ri' man c'o td nu chuk'ab. We c'o jachin jun ri
xban che chi cdtzakic xa rumal ri cuban jun chic,
ri in quinq'uixic, xukuje' cipe woyowal. 30 We ra-
jwaxic quinnimarisaj wib, quinnimarisaj na wib
rumal ri cdc'utuwic chi man c'o td nu chuk'ab. 31Ri
Dios, ru Tat ri Kajaw Jesucristo, ri takal che chi
cayi' uk'ijamak'el ronojel k'ij pa tak ri kK'ij ri junab
ri quepetic, ri Are' retam chi kas tzij ri quinbij.
32 Aretak xinc'oji pa ri tinimit Damasco, ri k'atal
tzij ri cdpatdnin che ri tat Aretas ri nim takanel
xeucoj chajinelab chi' ri u chi' tak be re ri tinimit
Damasco che nu c'amic bi pa che'. 33 Xinkasax c'u
bi pa jun chicdch ruc' jun colob pa jun wentana ri
c'o pari tapya ri c'o chrij ri tinimit. Xa je ri' man
xinkaj ta pa qui k'ab.

12

Ri apostol Pablo cutzijoj ri c'utum chuwdch ru-

malriDios _ . L
1 Man c'o td cuch'ac jun we cunimarisaj rib.

Pune je ri', rajwaxic wi chi quintzijon chrij ri
xuc'ut ri Kajaw Jesus chnuwadch, ri xk'alajisax ru-
mal. 2 Wetam u wich jun achi® ri cojonel che ri
Cristo, xque' cajlajuj junab wa' xc'am bi c'a pa ri
urox caj. Man wetam ta c'ut we xc'am bi chwinakil
o man chwinakil taj. Xuwi ri Dios retam. 3 Wetam
c'ut chi ri achi ri' xc'am bi chicaj. We chwinakil
xc'am bic o man chwinakil taj, man wetam ta wa'.
Xuwi ri Dios retam. 4 Xc'am c'u bi we achi ri' pa ri
je'lalaj c'olibal “paraiso” u bi', jawije' xeuta wi tzij

* 12:2 Riachiri' are ri Pablo mismo.

ri man etamtal taj, ri man ya'tal td che jun winak
cubij. 3 Ri in quincowinic quinnimarisaj wib che
jun achijasriachiri', riin c'ut man quinnimarisaj
td wib, xane xak xuwi quinnimarisaj wib che
ronojel ri clc'utuwic chi man c'o td nu chuk'ab.
6 Pune ta c'uri in cwaj quinnimarisaj wib, man xa
td c'ujun conil ri' rumal chi xuwi are tajin quinbij
rikas tzij. Man quinban ta c'ut rech man c'o ta jun
cuchomaj chi sibalaj nim na nu banic chuwdéch ri
carilo quinbano o ri cuto chi quinbij.

7 Rech man quinnimarisaj td wib che ri
xuk'alajisaj ri Dios chnuwdéch, risibalaj e cajmabal
wa', Xya'taj jun c'dxalaj yabil chwe ri je' ta ne jun
q'uix ri ch'iquil che rinu cuerpo. Jun yabil wa', ru
takom lok ri Satands chubanic c'dx chwe. 8 Oxmul
nu bochi'm ri Dios. Xinta' che chi caresaj wa' we
c'éx ri' pa ri nu cuerpo. 92U bim c'u ri Dios chwe:
“Ri nu tok'ob ri c'o pa wi' Xuwi wa' ri rajwaxic
chawe. Kas k'alaj c'u na ri nu chuk'ab aretak
ri winak man c'o td u chuk'ab ri are',” —xcha
chwe. Rumal ri' quinquicotic chi man c'o td nu
chuk'ab, rech cék'alajin ru chuk'ab ri Cristo pa ri
nu c'aslemal. 10 Rumal ri' quinquicotic chi man
c'o td nu chuk'ab, quinquicotic pune quinyok'ic,
pune man c'o ri cajwataj chwe, pune cdban c'éx
chwe cumal ri winak, pune quinrik c'dxc'ol rumal
ru patanixic ri Cristo. Je ri', rumal chi aretak man
c'o td nu chuk'ab are chi' quinna' chi kas c'o nu
chuk'ab.

Ri apostol Pablo sibalaj coc il chque ri kachalal
cojonelab aj Corinto

11 Je' xinbantaj jun ch'uj aretak xinnimarisaj

wib chbil wib. Ix c'ut xinitakchi'j chi je' quinbano.

Are c'uix ri' ri rajwaxic quinimarisaj nu k'ij. Man
are td c'unim na qui banic chnuwéch inrijule' tak
apostoles ri' ri i terenem ix, pune ba' man nim ta

nu banic in chiwéch ix. 12Ri chac ri xinban iwuc'
ruc' nimalaj paciencia, are xbantaj wa' cuc' nimak

tak c'utbal, etal, xukuje' cajmabal ri xc'utuwic chi
kas tzij in ap0stol. 13 Man are ti c'u nim na xeinwil
wi ri niq'uiaj tak kachalal cojonelab chic chiwéch
iX. (A Xa C'dx quina’ ix chwe rumal chi man xinta'
td ri nu rajwaxic chiwe? We c'u are je ri', xa ba'
chisacha nu mac che ri c'ax ri xinban chiwe.

14 Camic c'ut nu banom chi u banic wib rech
quinopan iwuc' churoxmul. Man quinya ta c'u

latz' chiwe. Man are ta c'u quintzucuj ri c'o iwuc/,
xane ix ri' ri quintzucuj. Are c'u ri nan tat ri
rajwaxic caquich'ac puak che qui tzukic ri calc'ual,
man are ta ri alc'ualaxelab ri rajwaxic caquich'ac
puak che ri quinan qui tat. 13Riin ruc' quicotemal
quinsachnaric'owuc'. Quinya c'u nu tzij, quinrik
na in apachique u wéch c'dx chubanic utzil chiwe.
Pune ba' quinwilo chi aretak sibalaj quixwaj na, ri
ix man kas td quiniwaj in.

16 E c'o c'u jujun ri pune céquich'obo chi man
Xinya té latz' chiwe, cdquibij chi xa Xixinsubu rech
quixkaj pa nu k'ab. 17 ;A xa ta c'u xixinsub rumal
jun chque ri xeintak biiwuc'? jMan je' taj! 18 Xinta'
tok'ob che ri Tito chi copan na iwuc', xukuje'
xintak bi ri jun kachalal chic ruc'. ¢A xa ta c'u
xixusub ri Tito? ¢A mat kas tzij chi junam ka no'j
ri uj quieb, xukuje' junam ri kanima'? jjJe', je ri'!

19 We ne ri ix quichomaj chi xa tajin cdkato' kib
chiwéch. jMan je' td c'uri'! Xane chuwéch ri Dios
tajin cujtzijon wi pa ru bi' ri Cristo. Lok'alaj tak

kachalal, ronojel c'u wa' ri cdka'no, cdka'n wa' rech
riix cdc'ojiuchuk'abriicojonic. 20Quinocil chiwe
chi aretak quinopan iwuc' quinriko chi man je' ta
1 banom jas ri cwaj in, xukuje' chi ri in man je'
td nu banic in jas ri quiwaj ix. Quinoc il chiwe
chi quinrik ne chi c'o ch'oj chixol, chi c'dx quina’
chbil tak iwib, chi c'o iwoyowal, chi quinrik ne chi
Xuwi quitzucuyj ri utz chiwe ix, man quitzucuj ta
c'uriutz chque niq'uiaj chic, chi quiyac tzijtal, chi
quibij tzij chbil tak iwib, chi quiban i nimal, chi
i tuquim c'u iwib. 21 Quinoc il chiwe chi aretak
quinopan chi jumul iwuc', ri nu Dios céresaj nu
q'uixbal rumal iwech, quinok' c'u ri' rumal chi e
q'uia chiwe ri tzojer lok e macuninak, man qui
yo'm td c'u can u banic ronojel u wich mac ri dwas
u banic cho ri Dios xukuje' chquiwéch ri winak,
xXane xak are céca'n na jas ri cdca'n ri tz'i' ri xak
caquirik quib, man c'o td qui pixab, cdca'n c'u que
ronojel u wéch etzelal jachique ri utz ciquil wi.

13

Riapostol Pablo queupixbajricojonelab, cuyac'u
birutzil qui wich
1 Are ba' urox mul wa' ri quinopan iwuc'. Rono-
jelri céchomax rij rajwaxic cdchomax wa' ruc' ri qui
tzij quieb o we ne oxib kachalal ri cdquik'alajisaj
ri xbanic (je' jas ri cubij ru Lok’ Pixab ri Dios
ri Tz'ibtalic). 2 Chque ri e macuninak can nabe,
xukuje' chque conojel, cdmic ri naj in c'o wi, quin-
bij chi na jumul ri pixab ri xinya chiwe aretak
xinopan iwuc' chucamul, chi we quinopan chi
jumul iwuc' man quintok'obisaj td na i wéach. 3 Te

c'uri' quiwil na ritajin quitzucuj, chiri Cristo, are
cdch'aw iwuc’ rumal wech in. Ri Cristo c'ut man
are ta jun winak ri man c'o ta u chuk'ab aretak
cach'aw iwuc', xane ri Are' cuc'ut na ru chuk'ab
chixol. 4 Pune kas tzij chiri Cristo Xxcdmisax cho ri
cruzje'tane chimanc'otduchuk'ab, c'asal ri Are’
camic rumal ru chuk'ab ri Dios. Riuj xukuje’, pune
ta ne man c'o ta ka chuk'ab j junam jas ru banicri
Cristo, uj c'asal c'ut junam ruc' ri Are' rumal ru
chuk'ab ri Dios rech cujcowinic cujpatinin chiwe
ix.

5 Chichomaj ba' pa ri iwanima' we kas ix cojoni-
nak che ri Cristo. Kas china' iwib jas riibanic. ;A
mat quich'obo chi ri Jesucristo c'o pa ri iwanima’,
o we ne xak quibij chi ix cojoninak? 6 Cwaj c'ut
chi quiwetamaj chi ri uj man xak ta cékabij chi uj
cojoninak. 7 Céka'n c'u orar pi wi' cho ri Dios rech
ri iXx man quiban té ri man utz taj. Man are ti c'u
cakaj cujilitajic chi ri uj c'o ka no'j, xane xak are
cakaj chiri ix quiban ri kas utz, pune cébixic chi xa
man c'o td kano'j uj. 8Man c'o td c'u jas cujcowinic
caka'n chrij ri kas tzij, xane xuwi are cakato' u wi'ri
kas tzij. ® Rumal ri' ri uj cujquicotic aretak man c'o
ta ka chuk'ab, rech ri ix cic'oji i chuk'ab. Cékatakej
c'u u banic orar pi wi' rech kas je' quixel na jas ri
craj ri Dios. 10 Quintz'ibaj c'u bi we wuj ri' chiwe
mdjok quinopan iwuc', rech aretak quinopanic
man rajwaxic taj quinyajan chiwe aretak quincoj
ritakanicric'opanuk'ab. Aretakanicwa'ruyo'm
ri Kajaw Dios chwe chuya'ic u chuk'ab ri i cojonic,
man are ta chusachic i wach ix.

11 iCh'abej chic, kachalal! Chuq'uisbal ronojel
quinbij chiwe chi chicojo i chuk'ab rech kas je'

quixel na jas ri craj ri Dios, chicu'bisala i c'ux,
xa jun chixchomanok, c'ol utzil chixol. We je ri'
quibano, ri Dios ri cuya uxlanem che ri iwan-
ima', ri xukuje' sibalaj quixraj, céc'oji na iwuc'
12 Chiyala rutzil i wach chijujunal. Chitz'umaj
iwib chuwaéch ri Dios chuc'utic chi quiwaj iwib.
13 Conojel ri kachalal cojonelab céquiya bi rutzil i

wach. N . L
14 Are ta ba' ri Kajaw Jesucristo cutok'obisaj i

wéch, Chc'ol ta na ri rutzil ranima’ ri Dios iwuc',
chcu'bisax ta c'u i c'ux iwonojel rumal ri Lok'alaj
Espiritu ri c'o iwuc' amak'el ronojel k'ij. Amén.

